
E r r u k a r r i a 

Penagarria da idazle batentzat, 
aspaldi dalarik gogaiturik ezer ez 
idazteari emana dala esan bearra; 
penagarria kideko idazle batean 
sufrimentu berdiña somatzea; pe-
nagarria, benetan, borondate onez-
ko iritzi baten bidetik Jokaturik. 
bere alorrera otsoen gisa datoze-
nekin aurrez-aurre arkitu bearra. 
Au da Xalbador Garmendia adis-
kideari gertatua, sari ordaiñez. 
Bere teatrua konprenitu ez dute-
nak eta konprenitu nai ez izan 
dutenak jarri duten trantzea. 

Ez nijoa iñoren kontra. Baizik, 
gizon baten alde nijoa. 

Aspaldiko zorra det Garmendia-
rekin. Berandu bada ere, lenbiziko 
jarri dedan errazoiak eutsi nau 
oraindaño. Baiña noiz bait or-
daindu bear nion "Historia triste 
bat"-en egilleari, kartaz eskeiñi 
niona. 

"Historia triste bat" baiño len 
irakurri nituen zenbait iritzi bere 
aurkakoak, baiña antzerkia esku-
ratu nuanean, bestelako iritzia 
izan zan nerea. Ta egon ezinak 
bulzatu ninduan egilleari nere ir i-
tzia azaltzera. Agertu nairik denok 
ezgiñala bere uxatzaille Ondarruan 
juraduko izan ziranak, nik baiño 
lenago goraldu bazuten ere—. Ta 
orain zeatz oroitzen ez banaiz ere 
orduan esaten nionarekin, ondo-
rean jartzen ditudan erako itzak 
ziran idazkiz jarri nizkionak. 

"Historia triste bat" lan ausarta 
da. Oso ausarta. Zer esan asko 
emango duana, baiña gure litera-
turaren onerako, ur-geldiak bat-
batean mugituko zituana, aspaldi 
gelditik zeuden tokitik bide be-
rrien korrontetara irikitzeko, 

Lan oso bizia da. Bear bada, an -
tzerki aldetik, molde gogorregian 
eratua. Baiña, gaia biziki ona. 
Gaurko mensaje bat baiño geiago 
da momentu historiku oni lotzen 
dan egitura, eta, literaturan, egi-
llea bere mendeari orrela finka-
tzea ez da gauzarik errezena. Neo-
errealista da, eta neo-errealista 
dan aldetik ere ezin genezake es-
katu bere lokarri guziak agiarekin 
juzgatzera. Gutxiago g a i ñ e r a , 
oraindik gure olerkarien artean 
lirika-erromantikuz kardoa kra-
belin adierazten dutenean. 

Dostoiewski-ren nobeletako per-

tsona ta gertaerak ere nekez ger-
ta ditzazke toki berean orrenbeste 
kideki. Buero Vallejo-ren antzer-
kietakoak berriz, gutxiago. Baiña 
nork ukatzen ditu bata nobela. 
gintzan eta bestea teatrugintzan? 
Ez iñungo literaturalariak. 

Garmendiak bearrezkoa zuan 
orrenbeste pertsonaje oiesko alka-
rri lotu bearra, berak sortu nai 
zuan erako antzerkia lortuko ba-
zuan. An agertzen diranetako edo-
zein bezelakoak nun-nai arkitu ge-
nezazke gure erritik ateratzeke 
ere. Gertari naskagarriak; bai. 
Baiña, gertariak. Ta, emen. 

Ez bildurtu irakurle, gauza oiek 
orren gordin esaten ditudalako. 
Ez det gosatzen gauza naskaga-
rriekin. Ez ditut gogoko gaurko 
zenbait idazkera. Zunzunegi-ren 
bi nobela irakurtzen asi nintzan, 
baiña bata ere ezin izan nuan bu-
katu, goitik asi ta bera iguingarri-
keria besterik etzutelako. Baiña, 
Garmendia-rena beste gauza bat 
da. Gertari naskagarriak bide dira 
bere lanean atzekaldean daraman 
moralerako; bide dira gizarte ba-
sati onetan bi-oiñean dabiltzaten 
zenbait prixti salatzeko. Ta, ez-
ker ta eskubi gaiñera. 

Antzerki orretatik, zentzu pizka. 
bat dutenak, probetxu ona beste-
rik ezin dute atera. 

Ori ez dala apaiz baten burubi-
dea? Beste tanto bat du bere a l -
de Garmendiak, ezer baiño len gi-
zona izatean. Gizona! Jaki tuna 
edo heroea izatea baiño askozaz 
ere nekezagoa dana, Gizona! 

Gizona dalako defenditzen ditu 
umiliak; gizona dalako ateratzen 
da menderatzailleen salatzaille. 
Berea da gizon baten gizonaren 
defentsa. Ta, seguru nago, dagoan 
lekuan dagoala benetako gizona 
danez, bere ministerioak ere ondo 
beteko dituala, Kristo gizonkiago 
konprenitzen dualako. 

Bai Salbador, nere asmoa lenean 
dago. Zure erakuspide ederra ar-
turik, defendidu egin nai zaitut, 
otsoen gisa atera diran gizonen-
gandik, gizonagoa zeralako. Nere 
laguntzak ere ez dizu asko balio-
ko, baiña nere txirotasunean ez 
dut beste almenik. Ez etsi; bear-
tsuak bear zaituzte. 


